
АННОТАЦИЯ 
Интенсив усулда ўстирилаётган балиқларда оқсиллар алмашинуви бузилишларининг 

сабаблари сув ҳавзаларини нотўғри ўғитиланиши, балиқларни озиқлантиришнинг 
баланслашмаганлиги ҳисобланади.  Африка лаққаси ва карп балиқларида оқсиллар 
алмашинуви бузилишларини профилактика қилиш мақсадида уларнинг зоти ва ёшига боғлиқ 
ҳолда озуқага бўлган талабини инобатга олиб, озиқлантириш ҳамда махсус рецепт асосида 
тайёрланган озиқалар билан боқиш уларда тана вазнининг ўртача 0,4-0,6 килограммга юқори 
бўлиши ҳамда гематологик кўрсаткичларни меъёрлар даражасида бўлишини таъминлайди.  

Калит сўзлар: африка лаққаси, карп, оқсил, углевод, витаминлар, аминокислоталар, 
моддалар алмашинуви, аномалия, дистрофия, некроз, профилактика. 

ПРОФИЛАКТИКА НАРУШЕНИЯ БЕЛКОВОГО ОБМЕНА У РЫБ 
 

 АННОТАЦИЯ 
Причины нарушения белкового обмена у интенсивно разводимых рыб - неправильное 

удобрение водоемов, несбалансированное кормление рыб. Для предотвращения нарушений 

белкового обмена у африканского карпа и сазана с учетом их пищевых потребностей в 
зависимости от породы и возраста, кормления и кормления специальными рецептурными 
продуктами они имеют среднюю массу тела 0,4-0,6 кг и обеспечивает нормализуется 
гематологические показатели.  
 Ключевые слова: африканский сом, сазан, белок, углеводы, витамины, 
аминокислоты, обмен веществ, аномалии, дистрофия, некроз, профилактика. 

PREVENTION OF PROTEIN METABOLISM DISORDERS IN FISH 
 

 ANNOTATION 
The causes of protein metabolism disorders in intensively bred fish are improper fertilization of 

water bodies, unbalanced feeding of fish. In order to prevent disorders of protein metabolism in 
African carp and carp fish, taking into account their nutritional requirements depending on their breed 
and age, feeding and feeding with special prescription foods, they have an average body weight of 
0,4-0,6 kg and that the hematological parameters are within the norm. 

Keywords: African carp, carp, protein, carbohydrates, vitamins, amino acids, metabolism, 
anomalies, dystrophy, necrosis, prophylaxis. 

 
Кириш 
Республикамизнинг асосан интенсив балиқчилик хўжаликларида ўстирилаётган 

аксарият балиқлар орасида моддалар алманишуви, бузилишлари кўпроқ учрамоқда, аксарият 
ҳолларда ушбу касалликларга етарлича эътибор қаратилмаяпти. Бу бир гуруҳ касалликлар 
бўлиб, турли хил физиологик ҳолатнинг издан чиқиши ва патологоанатомик ўзгаришлар 
билан характерланиб, организм учун муҳим бўлган  оқсил моддаларни етишмаслиги 
оқибатида келиб чиқади. Бунда турли хил аминокислаталарнинг организмга озуқа орқали 
етарли миқдорда келиб тушмаслиги ёки  организмда етарли миқдорда синтез қилинмаслиги 
оқибатида пайдо бўлади, бунинг сабаби балиқларнинг рационларида оқсилга бой табиий 
озуқаларнинг етишмаслигидандир.  

Ушбу касалликларнинг диагностикаси ва олдини олишнинг самарали усуллари ишлаб 
чиқилмаган. Бу ўз навбатида балиқчилик хўжаликларининг иқтисодий имкониятларини 
пасайтириб юбориш эҳтимоли жуда юқори. Бунинг олдини олиш учун, Республикамиз иқлими 
ва маҳаллий шароитларини ва шунингдек экологик ҳолатни ҳисобга олган ҳолда  
балиқларнинг рационига табиий витамин ва минерал моддаларга бой озуқаларни киритиш 
билан амалга оширилади [1,4]. 

Балиқчилик тармоғини интенсификациялашда бундай имкониятлар чегараланганлиги 
сабабли уларнинг озуқасига турли хил витаминли, оқсилга бой органик, анорганик ва минерал 
қўшимчалар, премикслар, дрожлар, балиқ мойи, кўк масса, ҳайвонларнинг жигари, кўк ўт ва 
бошқалар киритилади. Балиқларни сунъий озиқлантиришда оқсиллар алмашинуви 
бузилишини олдини олишда  уларнинг рацион таркиби, туйимлиги ва биологик актив 
моддалар билан баланслашган бўлиши керак.  

Мавзуга оид адабиётлар таҳлили. Балиқларнинг  оқсилларга бўлган эҳтиёжи бошқа 
қишлоқ хўжалик ҳайвонларига қараганда анча юқори бўлиб, оқсилларга бўлган умумий 
эҳтиёж балиқ турига ва ёшига боғлиқ бўлади. Масалан: карпсимонлар учун озуқанинг 31-38%, 

форел учун 35-40%, осётрсимонлар учун 38-40%, африка лаққаси ва маҳаллий дарё лаққаси 
учун 40-42% ни оқсиллар ташкил қилиши керак ёш балиқларда эса 50% гача талаб қилинади 
[2,3]. 

Асосан ёш балиқларда оқсиллар алмашинуви бузилганда дастлаб иштаҳа 
пасайганлигини кўриш мумкин. Касаллик сурункали кечганда узоқ вақт давомида (1,5 ой ёки 
бундан кўп вақтдан кейин) клиник белгилар намоён бўла бошлайди. Балиқлар ўсиш ва 
ривожланишдан қолади, балиқлар организмида диспротеинемия кузатилиши мумкин. Африка 
лаққа балиқларида оқсиллар алмашинуви бузилганда ошқозонда турли хил аномалияларга 
(ошқазон деворининг қалинлашиши, ошқозон яраси ва некрозига) сабаб бўлади ва бу 
балиқларнинг ўсишдан қолишига олиб келади. Организмда алмашинмайдиган 
аминокислоталарни ортиб кетиши ёки улар нисбатининг бузилиши жигарнинг ёғли 
дистрофиясига олиб келади [4,6,8]. 

Балиқларда оқсиллар алмашинуви бузилиши касалликлари асосан балиқларни 
озуқавий эҳтиёжларини қондираолмайдиган озиқалар билан боқилганда ёки меъёрдан ортиқ 
берилганда, гиповитаминозларда, кальций фосфор алмашинуви бузилганда, турли-хил 
паразитар касалликлар оқибатида юзага келади. Касаллик турли хил зотдаги ва ёшдаги 
балиқларда кузатилиб, асосан ёш балиқлар кўпроқ сезгир бўлади [5,7,9]. 

Балиқлар  организмида алмашинмайдиган аминокислоталарни ортиб кетиши ёки улар 
нисбатининг бузилиши жигарнинг ёғли дистрофиясига олиб келади [1,10]. 

Касаллик йилнинг иссиқ даврида, агарда уларнинг рационида юқори оқсил сақловчи 
озуқалар, жумладан, балиқ ва гўштдан иборат озуқаларни кўпроқ истеъмол қилганида келиб 
чиқади. Касаллик баъзан бузилган ёки кўп муддат давомида сақланган балиқлар, гўшт-суяк 
уни истеъмол қилганида ҳамда витаминлари кам, ёғли озуқаларни қабул қилганларида ҳам 
келиб чиқади. Касалликни келиб чиқишида инфекциялар, токсикозлар, модда алмашинуви 
бузилишлари ва балиқларни зич сақланганлиги муҳим ўрин эгаллайди [11,12]. 

Ортиқча гистидин ошқозонда турли хил аномалияларга (ошқазон деворининг 
қалинлашиши, ошқозон яраси ва некрозига) сабаб бўлади ва балиқларни ўсишдан қолишига 
олиб келади. 

Карп турдаги балиқларни оқсил миқдори кам бўлган озуқа билан озиқлантирилганда 
энергия манбаларини тез сарфланганлиги натижасида балиқларда энергия (етишмаслиги) 
танқислиги синдроми (ЕТС) пайдо бўлишига олиб келади. Бунда балиқлар ўз ўқи атрофида 
айланиб, ён томонга ўгирилиб, тепага қараб, бир мунча вақт сузади ва кейин яна айланади. 
Ўсишнинг пасайиши ва физиологик жараёнларнинг ўзгариши (танадаги намлик, хом протеин, 
зардоб оқсили, натрий ва кальций ионлари). Балиқларнинг кўплаб турларида айниқса (ласос 
ва осётр) жигарнинг ёғли дистрофиясига олиб келади. Бундан ташқари наслнинг пасайишига, 
виссерал бўшлиқ ва тўқималарда ёғ тўпланиб қолишига, мушакларда ёғ миқдорини 
кўпайишига олиб келади (денгиз лаққасида ва бошқа турдаги балиқларда) [13]. 

Тадқиқотлар обьекти ва услублари. Тадқиқотлар Нарпай туманидаги “Қувончбек 
Мирбозор Делфин” балиқчилик фермер хўжалигида ўтказилди. 

Тажрибалар икки ёшдаги африка лаққаси ва карп балиқларида амалга оширилди. 
Хўжаликдаги балиқларнинг сақлаш ва озиқлантириш шароитлари ўрганилди.Тажрибадаги 
балиқлар тана вазни, қоннинг биокимёвий кўрсаткичлари ва уларда патологоанатомик 
ўзгаришлар аниқланди. Қондаги гемоглобин миқдори портатив гемоглобинометр (Apel HG-
220) ёрдамида, умумий оқсил миқдори рефрактометр ёрдамида аниқланди.  

Балиқларда оқсиллар алмашинуви бузилишининг олдини олиш мақсадида ўтказилган 
тажрибада икки хил зотга мансуб балиқлар икки гуруҳларга бўлиниб, бунда 1-гуруҳ тажриба, 
2-гуруҳ назорат гуруҳларига ажратилиб чиқилди. Тажрибалар 60 кун мобайнида олиб 
борилди. Ҳар бир гуруҳга 200 бошдан балиқлар ажратиб олинди.  

Назорат гуруҳидаги балиқларга хўжаликда мавжуд бўлган озуқалардан кунига уч 
маҳалдан берилди.  

Бунда африка лаққа балиқлари учун қорамол ва паррандаларнинг паренхиматоз 
органларини қийма ҳолатда, карп балиқларига эса арпа донини ивитилган ҳолда берилиб 

борилди. Ҳавза сувини таркиб жиҳатидан бойитиш мақсадида ҳар 15 кунда бир марта ўғитлаш 
ишлари олиб борилди. 

Тажриба гуруҳидаги балиқларга: карп балиқлари учун К-111-1 маркали озуқа бир 
кунда уч маҳлдан берилиб борилди. Ҳавза сувини таркиб жиҳатидан бойитиш учун ўғитлаш 
ишлари ҳар 15 кунда олиб борилди. 

Африка лаққа балиқлари учун махсус рецепт асосида тайёрланган озуқа ишлатилди 
ва кунига уч маҳал берилиб борилди. Ҳавза сувини таркиб жихатидан бойитиш учун ўғитлаш 
ишлари ҳар 15 кунда олиб борилди. 

Тажриба ва назорат гуруҳидаги балиқлардан ҳар 30 кунда намуна сифатида 50 тадан 
овланиб балиқларнинг ўсиш ва ривожланиши,  озуқаларни қабул қилиши, қонининг 
биокимёвий кўрсаткичлари ҳамда балиқлардаги патанатомик ўзгаришлар аниқланди. 

 
1-расм: Намуна сифатида овланган карп балиқлари. 

Олинган натижалар ва уларнинг таҳлили. Тажриба давомида балиқларнинг ўлим 
кўрсаткичи аниқлаб борилди. Тажриба якунида тажриба ва назорат гуруҳидаги балиқлар 
овланиб уларнинг ўсиш ва ривожланиши, қонининг биокимёвий кўрсаткичлари ва 
балиқлардаги патанатомик ўзгаришлар ўртасидаги  фарқлар таққосланди. Натижаларга кўра 
назорат гуруҳидаги африка лаққа балиқларининг ўртача тана вазни тажриба бошида ўртача 
98кг ни ташкил қилган бўлса бир бош балиқнинг ўртача тана вазни 1,96 кг дан тўғри келди. 
Тажрибанинг ўртасида намуна сифатида овланган балиқларнинг ўртача тана вазни 126 кг ни 
ташкил қилди. Бир бош балиқнинг ўртача тана вазни 2,52 кг дан тўғри келди.  

2-расм: Африка лаққа балиқларида оқсиллар алмашинуви бузилиши натижасида 
жигарда ортиқча ёғнинг тўпланиши. 

Тажрибанинг якунида намуна сифатидан овланган 50 бош балиқларнинг ўртача тана 
вазни 149 кг ни ташкил қилган бўлса бир бош балиқнинг ўртача тана вазни 2,98кг ни ташкил 
этди. 

 Назоратдаги африка лаққа балиқларининг 3,5% да ўлим қайд этилди. Балиқларнинг 
20 фоизи кохексияга учраганлиги аниқланди.  
Патологоанатомик текширишлар 17% балиқларда 
оқсиллар алмашинуви бузилиши натижасида 
жигарда ёғли дистрофиянинг ривожланганлиги, 
25% балиқларда ошқозон деворининг 
қалинлашганлигини кўрсатди. 

Тажриба гуруҳидаги африка лаққа 
балиқларининг ўртача тана вазни намуна сифатида 
овланган 50 бош балиқда тажриба бошида ўртача 
97,5кг ни ташкил қилган бўлса бир бош балиқнинг 
ўртача тана вазни 1,95кг дан тўғри келди. 

Тажрибанинг ўртасида намуна сифатида овланган балиқларнинг ўртача тана вазни 132 кг ни 
ташкил қилди. Бир бош балиқнинг ўртача тана вазни 2,64кг дан тўғри келди. 

1-жадвал. 
Тажрибадаги балиқларнинг озиқа рецептлари 

Африка лаққа балиқлари учун  Карп балиқлари учун К-111-1 маркали 
озуқа рецепти 

Ингридиентлар  Икки яшар карп 
учун (%) 

Ингредиентлар Тавсия этилган 
миқдор  % да 

Маккажўхори ёрмаси 25 Кунжара ва пахта 
чиқиндиси 

40 

Ячмен кепаги 25 Нўхат, ловия. Буғдой 
чиқиндилари ёки 

маккажўхори 

10 

Гуруч ёрмаси 10 Озуқабоп дрожа 6 
Соя ёрмаси 10 Балиқ уни 3 

Люпин 20 Бўр 1 
Нўхат 10 кобальт хлорли 

бирикма (1-2 тонна 
озуқага) 

3 

Кунгабоқар кепаги 
(пўсти билан) 

5 В12  препарати (мг 1 
тонна озуқага) 

14 

Кунгабоқар кепаги 
(пўстисиз) 

5 Озуқабоп террамицин 1 
тоннага млн. Бир бўлак 

бирликда. 

10 

Беда кепаги 10   
Гуруч кепаги 4   

Оқ жўхори ёрмаси 15   
Ясмиқ ёрмаси 5   

Хом балиқ 5   
Товуқ тухуми (хом) 20   

Балиқ уни 3-5   
Қон уни 20-45   

Гўшт уни 8   
Зиғир ёғи 40   
Биолизин 3-5   
Биометин 0,5-1   

Маккажўхори ёрмаси 0,5-1   
Тажрибанинг якунида балиқларнинг ўртача тана вазни 162 кг ни ташкил қилган бўлса 

бир бош балиқнинг ўртача тана вазни 3,24кг дан тўғри келди.Тажриба гуруҳидаги балиқлар 
орасида 2% ўлим қайд этилиб, бундай балиқларнинг ички аъзолари атрофида ортиқча ёғ 
тўқималарининг ҳосил бўлиши аниқланди. Назорат гуруҳидаги карп балиқларининг ўртача 
тана вазни тажриба бошида намуна сифатида овланган 50 бош балиқда  ўртача 45кг ни ташкил 
қилган бўлса бир бош балиқнинг ўртача тана вазни 0,9кг дан тўғри келди. Тажрибанинг 
ўртасида намуна сифатида овланган балиқларнинг ўртача тана вазни 51кг ни ташкил қилди. 

 

 
3-расм. Бир хил ёшдаги африка лаққаларининг тана вазни ва ривожланишидаги 

тафовутлари 

Бир бош балиқнинг ўртача тана вазни 1,02кг дан тўғри келди. Тажрибанинг якунида 
балиқларнинг ўртача тана вазни 56кг ни ташкил қилган бўлса бир бош балиқнинг ўртача тана 
вазни 1,12кг дан тўғри келди. Назорат гуруҳидаги карп балиқларининг 4% да ўлим қайд 
этилди, 28% балиқларда кохексия аниқланди. 

Тажриба гуруҳидаги карп балиқларининг тана вазни тажриба бошида намуна 
сифатида овланган 50 бош балиқда  ўртача 45,3кг ни ташкил қилган бўлса бир бош балиқнинг 
ўртача тана вазни 0,91кг дан тўғри келди. Тажрибанинг ўртасида балиқларнинг ўртача тана 
вазни 54кг ни, бир бош балиқнинг ўртача тана вазни 1,08кг ни ташкил этди. Тажрибанинг 
якунида балиқларнинг ўртача тана вазни 61кг ни ташкил қилган бўлса бир бош балиқнинг 
ўртача тана вазни 1,22кг дан тўғри келди. Тажриба гуруҳидаги карп балиқларининг 2,5% да 
ўлим қайд этилди. 

Тажриба ва назорат гуруҳидаги балиқлар қонининг биокимёвий кўрсаткичлари 
назорат гуруҳидаги  карп балиқларида тажрибаларнинг бошида умумий оқсил миқдори ўртача 
20,25±1,01 г/л, гемоглабин – 65,25±3,08 г/л, тажриба гуруҳидаги карп балиқларида эса умумий 
оқсил ўртача – 21,2±1,24 г/л, гемоглабин – 67,01±3,25 г/л ни ташкил қилди. 

Тажрибанинг 30-кунида назорат гуруҳидаги балиқлар қонида умумий оқсил миқдори 
ўртача  23,8±1,4 г/л, гемоглабин – 68,1±3,62 г/л, умумий кальций – 2,05±0,13 ммоль/л, 
анорганик фосфор – 1,02±0,07 ммоль/л, тажриба гуруҳидаги карп балиқларида эса умумий 
оқсил – 24,65±1,65 г/л, гемоглабин – 69,7±3,91 г/л ни ташкил қилди.  

Назорат гуруҳидаги балиқларда тажрибанинг якунида дастлабки кўрсаткичларга 
нисбатан  умумий оқсил ўртача - 25,5±1,69 г/л, гемоглабин – 70,0±4,0 г/л га камайиши, тажриба 
гуруҳидаги карп балиқларида эса шунга мос ҳолда 27,7±1,84 г/л ва 72,0±4,50 г/л га ортиши 
характерли бўлди. 

Африка лаққа балиқларини тажрибанинг бошида намуна сифатида олиниб 
текширилганда назорат гуруҳида умумий оқсил ўртача - 30,2±2,01 г/л, гемоглабин – 
66,25±3,78 г/л, тажриба гуруҳида умумий оқсил - 31,0±2,05 г/л, гемоглабин - 67,01±3,25 г/л ни, 
тажрибанинг 30- кунига келиб назорат гуруҳида умумий оқсил - 31,95±2,09 г/л, гемоглабин - 
69,7±3,92 г/лни ташкил қилди. Тажриба гуруҳида эса бу кўрсаткичлар умумий оқсил - 
33,65±2,25 г/л, гемоглабин - 70,7±4,51 г/лни ташкил этди.  

2-жадвал. 
Тажрибадаги балиқлар қонининг биокимёвий кўрсаткичлари 

 
Балиқ 
тури 

 

Гуруҳ-лар Умумий оқсил, г/л Гемоглобин, г/л 

А В С А В С 

 
Карп 

Назорат 
 

20,25±1,0
1 

23,8 
±1,4 

25,5 
±1,69 

65,25 
±3,08 

68,14 
±3,62 

70,0 
±4,0 

Тажриба 21,2 
±1,24 

24,6 
±1,65 

27,7 
±1,84 

67,01 
±3,25 

69,7 
±3,91 

72,0 
±4,50 

 
Африка 
лаққаси 

Назорат 
 

30,2 
±2,01 

31,95±2
,09 

33,55 
±2,12 

66,25 
±3,78 

69,74 
±3,92 

71,6 
±4,28 

Тажриба 
 

31,0 
±2,05 

33,65 
±2,25 

35,14 
±2,35 

67,01 
±3,25 

70,7 
±4,51 

75,2 
±4,75 

Изоҳ: А-тажриба боши; В-тажрибанинг 30 - кунида; С – тажрибанинг 60 - 
кунида. 

Тажрибанинг якунида  африка лаққа балиқлари қонининг биокимёвий кўрсаткичлари 
назорат гуруҳидаги балиқларда умумий оқсил ўртача – 33,55±2,12 г/л, гемоглабин миқдори – 
71,6±4,28 г/л ни , тажриба гуруҳида эса умумий оқсил – 35,14±2,35 г/л, гемоглабин - 75,2±4,75 
г/л ни ташкил этди. Ҳар икки турдаги тажриба ва назорат гуруҳидаги балиқлар қон 
кўрсаткичларини таққослаганимизда тажриба гуруҳидаги балиқлар қонининг биокимёвий 
кўрсаткичлари назорат гуруҳидаги балиқларникига  нисбатан сезиларли даражада юқори 
эканлиги аниқланди. 

Хулосалар: 1.Балиқларда оқсиллар алмашинуви бузилишларининг этиологияси сув 
ҳавзаларини нотўғри ўғитиланиши,  оқсилга бой бўлган табиий озуқаларнинг камайиб 
кетганлиги ҳисобланади. 

2. Балиқларда оқсиллар алмашинуви бузилиши касалликларининг олдини олиш учун 
уларнинг зоти ва ёшига боғлиқ ҳолда озуқага бўлган талабини инобатга олиб озиқлантириш, 
ҳавза сувини минерал ва органик ўғитлар билан бойитиш, ҳавзада табиий озуқа базасини 
шакллантириш лозим. 

3. Африка лаққаси ва карп балиқларида оқсиллар алмашинуви бузилишларини 
профилактика қилиш мақсадида қўлланилган махсус рецепт асосида тайёрланган озиқаларни 
бериш балиқлар тана вазнини ўртача 0,4-0,6 килограммга ортиши ҳамда гематологик 
кўрсаткичларни физиологик меъёрлар даражасида бўлишини таъминлайди.  

